
Falta de accesibilidade en Abeledo

TEXTO:

Pilar Fernández López é unha muller de Abeledo, en Abadín (Lugo), con mobilidade reducida, cun grao
de discapacidade do 84%, o que a obriga a utilizar cadeira de rodas para os seus desprazamentos. 

Desde hai vinte anos, a pista de diante da súa vivenda foi asfaltada en numerosas ocasións, subindo o 
nivel e estando hoxe por riba de 12 centímetros do da entrada da súa casa, o que lle impide o acceso. 
No 2013, alertada porque se prevía volver botar aglomerado sobre a pista, presentou escrito ante o 
Concello solicitando que se eliminase a barreira. Despois de todos estes anos, continúa sen recibir 
resposta nin solución, a situación tamén foi denunciada ante a Valedora do Pobo, a Xunta, e xerouse 
unha gran rede cidadá de apoio. 

Non considera a Comisión que esta situación vulnera os compromisos da Estratexia Europea sobre
Discapacidade 2010-2020? Tendo en conta o artigo 1, 21 e 26 da Carta dos Dereitos Fundamentais da
UE; os 10 e 19 do Tratado de Funcionamento da UE e a Convención sobre os dereitos das persoas con
discapacidade das Nacións Unidas, pensa a Comisión tomar algunha medida?

